
ᓄᓇᕗᑦ 

DS-E 

NU-E 

DS-W 

NK-E 

NK-W 

ᓄᓇᕕᒃ 

SFA4 

ᑐᓂᔭᐅᔪᑦ ᑖᒃᑯᓄᖓ  

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ  

ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ 

 

ᑖᔅᓱᒧᖓ 

 

ᑐᑭᓯᒋᐊᕈᑎ:  ᐃᓱᒪᓕᐅᕈᑎ: X  ᐃᒪᓐᓈᖅᑑᑏᑦ: X 

 

ᐱᓇᐃᓗᑕᖅ: ᐊᓯᔾᔨᕆᐊᖅᑕᐅᔪᑦ ᐃᖃᓗᒐᓱᖕᓇᐅᔪᓄᑦ−ᓯᕗᒻᒧᒋᐊᕈᑏᑦ ᒪᓕᒃᑕᐅᔭᕆᐊᖃᖅᑐᑦ ᓄᓇᕗᑦ−ᒧ ᐊᒻᒪᓗ 

ᓄᓇᕕᒃ−ᒧ ᑭᖑᖕᓄᑦ ᓴᓂᕐᕙᒃᑕᐅᓯᒪᔪᓄᑦ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ) 

 

ᓄᓇᙳᐊᖅ: 

ᑐᖑᔪᖅᑐᐃᑦ ᐃᓃᑦ – ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ (EAZ)  

ᑐᖑᔪᕈᔪᒃᑐᐃᑦ ᐃᓃᑦ – ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ (WAZ) 

 

 

 

 

 

 

 

 

 

 

 

 

 

 

 

 

 

 

ᐅᑭᐅᖅᑕᖅᑐᒥᑦ ᑭᖑᒃᐸᐃᑦ (Pandalus borealis) ᑕᖅᓴᓖᑦ ᑭᖑᒃᐸᐃᑦ (Pandalus montagui) 

ᖃᓄᐃᓕᖓᓂᖓ 

 

ᒪᕐᕉᒃ ᑭᖑᒃᐸᐃᑦ ᐊᔾᔨᒌᙱᑦᑐᑦ (ᑭᒡᓕᓯᓂᐊᖅᑎᓄᑦ ᑕᐃᔭᐅᔪᑦ P. borealis ᐊᒻᒪᓗ P. montagui) ᐱᑕᖃᓲᑦ 

ᐅᑭᐅᖅᑕᖅᑐᒥᑦ ᑭᖑᒃᐸᒐᓱᖕᓂᕐᒥᑦ ᐱᓕᕆᐊᖑᕙᒃᖢᓂ ᕿᑭᖅᑖᓘᑉ ᐃᑭᖓᓂᑦ ᐊᒻᒪᓗ ᓱᓪᓗᐊᓘᑉ ᑲᓇᖕᓇᖓᓂᑦ. 

ᑕᒪᓐᓇ ᐃᖃᓗᓕᕆᓂᖅ ᑲᒪᒋᔭᐅᔪᖅ ᒪᓕᒃᖢᑎᒃ ᒪᕐᕉᖕᓂᒃ ᐊᔾᔨᒌᙱᑦᑑᖕᓂᒃ ᑭᖑᒃᐸᖕᓂ ᐃᖃᓗᒐᓱᒡᕕᐅᔪᓂᑦ 

(SFA), ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ (WAZ) ᐊᒻᒪᓗ ᑲᓇᖕᓇᖓᓂᑦ ᖃᐅᔨᓴᕐᕕᐅᒧᑦ ᐃᓃᑦ (EAZ), 

ᐃᓚᒋᔭᐅᓪᓗᓂ ᓄᑖᒥ ᓴᖅᑭᑕᐅᔪᖅ ᐊᒡᒍᐊᓂ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ (NSAR) 

(ᐃᓚᒍᑕᖓ 1). 

 

ᓴᓂᕐᕙᒃᑕᐅᓯᒪᔪᑦ ᐊᕐᕌᒍᑕᒫᑦ ᑐᓂᔭᐅᖃᑦᑕᖅᑑᒐᓗᐊᑦ ᑮᓇᐅᔭᓕᐅᕐᓂᕐᒧᑦ ᐃᖃᓗᒐᓱᖕᓂᕐᒧᑦ, ᐃᖃᓗᒐᓱᖕᓂᖅ, 

ᐃᖃᓗᒐᓱᖕᓇᐅᔪᓄᑦ−ᓯᕗᒻᒧᒋᐊᕈᑏᑦ ᑰᑕᓂ ᐃᓱᒪᒋᔭᐅᔪᖅ ᐊᑑᑎᔪᒥ ᑲᒪᓂᕐᒧᑦ ᐱᓕᕆᓂᐅᓂᖓᓂ ᐅᑭᐅᖅᑕᖅᑐᒥ 

ᑭᖑᑉᐸᓂ ᐃᖃᓗᓕᕆᓂᕐᒥ ᐱᔪᓐᓇᖅᓯᑎᑦᑎᓪᓗᓂ ᐱᕕᒃᓴᒃᑲᓐᓂᕐᓂ ᐊᒻᒪᓗ ᐃᓱᒪᖅᓱᕐᓂᖅᓴᐅᓗᑎᒃ 

ᓴᓂᕐᕙᒃᑕᐅᓯᒪᔪᓂ ᐃᖃᓗᒍᓐᓇᕐᓂᖅᓯᓂᖏᓐᓂ. ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑎᐅᔪᑦ ᐊᑐᐃᓐᓇᐅᔪᑦ, 

ᐊᔾᔨᒌᖏᑦᑐᓂᒃ ᐃᓗᓕᖃᖅᖢᑎᒃ, ᐃᒪᕕᖕᒥ ᐅᒥᐊᕐᔪᐊᓄᑦ, ᓄᓇᕗᑦ−ᒥ, ᓄᓇᕕᒃ−ᒥ ᐊᒻᒪᓗ ᓄᓇᑦᓯᐊᕗᑦ−ᒥ. 

 

ᑲᑎᖦᖢᒋ, ᐃᖃᓗᒐᓱᖕᓇᐅᔪᓄᑦ−ᓯᕗᒻᒧᒋᐊᕈᑏᑦ ᑕᐃᔭᐅᔪᑦ ᐃᒪᓐᓇ 1) ᐊᑐᖅᑐᐊᕐᓗᓂ ᐅᑭᐅᖑᔪᒥ ᖃᐃᔪᒥ ᑰᑕᓂ 

ᐃᖃᓗᒃᑕᐅᓂᐊᖅᑐᓂ ᑕᕝᕙᓂ ᐅᑭᐅᒥ ᐊᑐᖅᑐᒥ; 2) ᐃᓚᖏ ᑕᕝᕙᓂ ᐅᑭᐅᒥ ᐊᑐᖅᑐᒥ ᑰᑕᐃᑦ ᐊᑐᖏᑦᑐᑦ 

ᓅᓪᓗᒋ ᐃᖃᓗᒐᓱᒃᑕᐅᓂᐊᕐᓗᑎᒃ ᐅᑭᐅᒥ ᖃᐃᔪᒥ (ᓯᕗᒧᑦ ᑐᓂᔭᐅᔪᑦ). ᒫᓐᓇᐅᔪᒥ ᓄᓇᕗᑦ (NU) ᓄᓇᕕᒃ (NK) 

ᓯᕗᒻᒧᒋᐊᕈᑎᓄᑦ ᒪᓕᒋᐊᖃᑦᑐᑦ ᐊᑖᓂ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ) (P. borealis ᑭᖑᒃᐸᓄᑦ), 

ᐱᔪᓐᓇᕐᓂᐅᔪᑦ 350 ᑕᓐᓯ (t) ᐅᕿᖏᓐᓂᓕᖕᓂ ᐊᑐᐃᓐᓇᐅᔪᑦ ᓯᕗᒧᑦ ᑐᓂᔭᐅᔪᓄᑦ ᐊᑐᕐᓂᕐᒥ ᓄᓇᕗᑦᒧ 

ᓴᓂᕐᕙᒃᑕᐅᓯᒪᔪᓄᑦ ᐊᒻᒪᓗ 20 ᑕᓐᓯ (t) ᐅᕿᖏᓐᓂᓕᖕᓂ ᓄᓇᕕᒃᒧ ᓴᓂᕐᕙᒃᑕᐅᓯᒪᔪᓄᑦ, ᐃᖃᓗᒐᓱᒃᑕᐅᓗᑎᒃ 

ᓯᕗᓪᓕᖅᐹᒥ 120−ᓂ ᐅᓪᓗᓂᑦ ᐃᖃᓗᒐᓱᖕᓇᐅᑎᓪᓗᒍ (ᐊᐃᕐᕆᓕ 1−ᒥ − ᔪᓚᐃ 31−ᒧ ᐅᑭᐅᒥ ᖃᐃᔪᒥ) 

(ᐃᓚᒍᑕᖓ 2). ᒫᓐᓇᐅᔪᖅ, ᑰᑕᐃᑦ ᓯᕗᒧᑦ ᑐᓂᔭᐅᓯᒪᔪᑦ ᐃᖃᓗᒃᑕᐅᓯᒪᖏᑦᑐᑦ ᑖᔅᓱᒪ ᐅᓪᓗᖓᓂ ᑎᑭᖦᖢᒍ 

ᐃᖃᓗᒃᑕᐅᓯᒪᖏᑦᑑᔪᑦ. 

 

2020−ᒥ, ᓄᓇᕕᒻᒥ ᑕᕆᐅᕋᒥᐅᑕᓕᕆᔭᒃᑯᑦ ᑲᑎᒪᔭᖏᑦ (NMRWB) ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ (NWMB) ᐃᓱᒪᓕᐅᕆᓚᐅᖅᑐᑦ ᐊᒻᒪᓗ ᐊᑐᓕᖁᔭᐅᔪᓂᑦ, ᓈᒻᒪᒃᑲᒥ, ᐋᖅᑭᒃᓯᒪᐃᓐᓇᕐᓗᑎᒃ ᐋᖅᑭᒃᓯᒪᔪᑦ 

ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑎᓄᑦ ᒪᓕᒃᑕᐅᔭᕆᐊᖃᖅᑐᓂᑦ ᓄᓇᕗᑦᒧ ᐊᒻᒪᓗ ᓄᓇᕕᒃᒧ ᓴᓂᕐᕙᒃᑕᐅᓯᒪᔪᓂᑦ 

ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ (WAZ) ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ (EAZ) ᐃᓗᐊᓂ, 

ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ (HDRs) ᐋᖅᑭᒃᓱᖅᑕᐅᓇᓱᖕᓂᖏ ᑎᑭᓪᓗᒍ ᑖᒃᑯᓄᖓ 

ᐃᓂᐅᔪᓄᑦ. ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᐊᖏᖅᓯᒪᓚᐅᖅᑐᖅ ᐃᖃᓗᒐᓱᖕᓇᐅᔪᓄᑦ 

ᓯᕗᒻᒧᒋᐊᕈᑏᑦ ᒪᓕᒃᑕᐅᔭᕆᐊᖃᖅᑐᑦ ᐅᖓᕙᕆᐊᖅᑕᐅᓂᖓ ᐱᕚᓪᓕᕈᓐᓇᖅᑐᒥ ᓯᕗᒧᒋᐊᕈᑕᐅᓂᖓᓂ ᑖᓐᓇ 

ᓴᓇᔭᐅᔪᖅ ᐱᓕᕆᔭᐅᕙᓪᓕᐊᑎᓪᓗᒍ. 

 

ᓱᓕᒃᑲᓐᓂᖅ 2020−ᒥ, ᑕᒪᕐᒥ ᑲᑎᒪᔩᑦ ᐃᓱᒪᓕᐅᕆᓚᐅᖅᑐᑦ ᑭᖑᒃᐸᐃᑦ P. borealis ᓴᓂᕐᕙᒃᑕᐅᓯᒪᔪᑦ ᓄᓇᕗᑦ 

(NU)/ᓄᓇᕕᒃ (NK) ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓄᑦ ᑎᒃᑯᐊᖅᑕᐅᓯᒪᔾᔮᔪᓐᓃᕐᓂᖓᓂ ᐃᖃᓗᒃᑕᐅᓗᐊᕐᓂᑯᓂᒃ, 

ᐊᒻᒪᓗ ᑲᒪᒋᔭᐅᖔᕐᓗᓂᓕ ᐃᖃᓗᓕᕆᓂᕐᒥ ᐊᐅᓚᑕᐅᔪᒥ. ᐊᓯᖏᓐᓂ ᐊᐅᓚᑕᐅᔪᓂ P. borealis 

ᐃᖃᓗᓕᕆᓂᐅᔪᓂ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ), ᑲᑎᒪᔩᑦ ᐊᖏᓚᐅᕐᒥᔪᑦ ᑖᒃᑯᐊ 

ᓴᓂᕐᕙᒃᑕᐅᓯᒪᔪᑦ ᐊᑐᐃᓐᓇᐅᒐᔭᕐᓂᖏᓐᓂ ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑎᓄᑦ, ᑭᓯᐊᓂ ᐃᓱᒪᓕᐅᕆᔭᐅᔪᑦ 

ᓇᓗᓇᐃᖅᓯᓇᑎᒃ ᓯᕗᒧᑦ ᑐᓂᔭᐅᔪᑦ ᐅᓄᕐᓂᖏᓐᓂ ᑕᒪᐃᓐᓄᑦ ᓄᓇᕗᑦᒥ (NU)/ᓄᓇᕕᒃ−ᑲᓇᖕᓇᒥ (NK−E). 

 

2023−ᒥ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐊᒻᒪᓗ ᓄᓇᕕᒻᒥ ᑕᕆᐅᕋᒥᐅᑕᓕᕆᔭᒃᑯᑦ ᑲᑎᒪᔭᖏᑦ 

(NMRWB) ᐃᓱᒪᓕᐅᕆᓚᐅᖅᑐᑦ ᐊᒻᒪᓗ ᐊᑐᓕᖁᔭᐅᔪᓂᑦ, ᓈᒻᒪᒃᑲᒥ, ᐋᖅᑭᒃᓯᒪᐃᓐᓇᕐᓗᑎᒃ ᐋᖅᑭᒃᓯᒪᔪᑦ 

ᓯᕗᒧᑦ−ᑐᓂᔭᐅᔪᑦ ᐱᔭᐅᔪᓐᓇᖅᑐᑦ ᓄᓇᕗᑦᒧ ᐊᒻᒪᓗ ᓄᓇᕕᒃᒧ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ (EAZ) P. 

borealis ᓴᓂᕐᕙᒃᑕᐅᓯᒪᔪᓂᑦ, ᐊᑐᓂ, ᓇᓗᓇᐃᖅᓯᓪᓗᓂ ᑭᖑᒃᐸᖁᑕᐅᔪᑦ ᐅᔾᔨᖅᓱᕆᐊᓕᖕᒥᑦ ᐃᓂᐅᔫᑉ 

ᐃᓗᐊᓃᓚᐅᕐᓂᖏᓐᓂ. ᓱᓕᒃᑲᓐᓂᖅ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐊᒻᒪᓗ ᓄᓇᕕᒻᒥ 

ᑕᕆᐅᕋᒥᐅᑕᓕᕆᔭᒃᑯᑦ ᑲᑎᒪᔭᖏᑦ (NMRWB) ᐃᓱᒪᓕᐅᕆᓚᐅᖅᑐᑦ ᐊᒻᒪᓗ ᐊᑐᓕᖁᔭᐅᔪᓂᑦ, ᓈᒻᒪᒃᑲᒥ, 

ᐅᖓᕙᕆᐊᖅᖢᒍ ᓯᕗᒧᑦ−ᑐᓂᔭᐅᔪᑦ ᓂᕿᒃᓴᓂᖕᓂᐅᔪᒧᑦ ᐃᓱᓕᕝᕕᔅᓴᖓᑕ ᑭᒡᓕᖓ ᓄᓇᕗᑦᒧ ᐊᒻᒪᓗ ᓄᓇᕕᒃᒧ P. 

borealis ᓴᓂᕐᕙᒃᑕᐅᓯᒪᔪᓂᑦ ᓄᓇᕗᑦ/ᓄᓇᕕᒃ−ᑲᓇᖕᓇᒥ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᐊᐅᓚᑦᑎᓂᕐᒧᑦ 

ᑲᑎᙵᓂᐅᔪᓄᑦ ᔪᓚᐃ 31−ᒧ ᐋᒡᒌᓯ 31−ᒧᑦ. 

 

2024−ᒥ, ᐊᓯᔾᔨᕆᐊᖅᑕᐅᔪᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᐅᔾᔨᖅᑐᑦᑎᐊᕋᓱᐊᕐᓗᓂ 

ᐱᓕᕆᓂᕐᒧᑦ (PA) ᐋᖅᑭᒃᓱᖅᑕᐅᓯᒪᔪᓄᑦ, ᐃᓚᖃᖅᖢᓂ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᖕᓂ (USRs) 

ᐊᒻᒪᓗ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ (HDR, ᑭᖑᑉᐸᓄᑦ ᐃᖃᓗᓕᕆᓂᕐᒧᑦ  ᑲᓇᖕᓇᖓᓂ 

ᖃᐅᔨᓴᕐᕕᐅᔪᑦ ᐃᓂᐊᓂᑦ (EAZ) ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᐊᓂᑦ (WAZ) ᐃᑲᔪᖅᓱᖅᑕᐅᓚᐅᖅᑐᑦ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂ (NWMB) ᐊᒻᒪᓗ ᓄᓇᕕᒻᒥ ᑕᕆᐅᕋᒥᐅᑕᓕᕆᔭᒃᑯᑦ ᑲᑎᒪᔭᖏᓐᓂ 

(NMRWB). ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑏᑦ ᒪᓕᒃᑕᐅᔭᕆᐊᖃᖅᑐᑦ ᐃᓱᒪᒋᔭᐅᓚᐅᖅᑐᑦ ᐅᔾᔨᖅᑐᑦᑎᐊᕋᓱᐊᕐᓗᓂ 

ᐱᓕᕆᓂᕐᒧᑦ (PA) ᐋᖅᑭᒃᓱᖅᑕᐅᓯᒪᔪᑦ ᓯᓚᑖᓃᓐᓂᖏᓐᓂ, ᐊᒻᒪᓗ ᑕᐃᒪᐃᒻᒪ ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑏᑦ 

ᐊᓯᔾᔨᖅᑕᐅᓚᐅᖏᑦᑐᑦ ᓄᓇᕗᑦᒧ ᐊᒻᒪᓗ ᓄᓇᕕᒃᒧ ᓴᓂᕐᕙᒃᑕᐅᓯᒪᔪᓄᑦ ᑐᒃᓯᕋᖅᑕᐅᓇᑎᒃ 2024−ᒥ. 

 

2025−ᒥ, ᓄᑖᑦ ᑭᖑᒃᐸᖁᑏᑦ ᖃᐅᔨᓴᖅᑕᐅᓂᖏᓐᓄᑦ ᐊᑐᒐᖅ P. borealis ᑭᖑᒃᐸᓄᑦ ᐊᑐᓕᖅᑎᑕᐅᓚᐅᖅᑐᖅ, 

ᑎᓕᐅᕆᓕᖅᖢᓂ ᖃᔅᓯᒐᓚᖕᓂ ᐊᓯᔾᔨᕆᐊᓕᖕᓂ ᑲᒪᒋᔭᖃᕐᓂᕐᒥ P. borealis ᐃᖃᓗᓕᕆᓂᕐᒥ, ᐃᓚᖃᖅᖢᓂ 

ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ) ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᐊᓂ (WAZ). ᓅᑉᐸᓪᓕᐊᓂᕐᒧ 

ᑲᒪᒋᔭᖃᕐᓂᕐᒧ ᑐᕌᒐᐅᔪᖅ ᐊᑐᓕᖅᑎᑕᐅᓚᐅᖅᑐᖅ 2025 ᐅᑭᐅᖓᓄᑦ ᐱᓕᕆᓪᓗᑎᒃ ᑲᑎᙵᔪᑦ ᐃᓚᖃᖅᖢᑎᒃ 

ᐅᑭᐅᖅᑕᖅᑐᒥ ᑭᖑᑉᐸᐃᑦ ᐅᖃᐅᔾᔨᔩᑦ ᑲᑎᒪᔨᖏᑦ − ᐃᓗᓕᖃᖅᖢᑎᒃ ᑭᒡᒐᖅᑐᐃᔨᓂ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᐊᐅᓚᑦᑎᖃᑎᒌᖕᓂ ᐱᓕᕆᖃᑎᒌᓂ, ᓴᓇᕝᕕᒐᓚᖕᓂ ᐱᖃᑕᐅᓯᒪᔪᓂᑦ, 

ᐊᒻᒪᓗ ᓄᓇᖃᖅᑳᖅᓯᒪᔪᓂ ᑲᑎᙵᔪᓂ − ᐋᖅᑭᒃᓯᓪᓗᑎᒃ ᐊᑐᓕᖁᔭᐅᔪᓂᑦ ᐱᔾᔪᑎᖃᖅᑐᓂᑦ ᑲᒪᒋᔭᖃᕐᓂᕐᒥ P. 

borealis ᐃᖃᓗᓕᕆᓂᕐᒥ. ᑖᓐᓇ ᐱᓕᕆᓪᓗᑎᒃ ᑲᑎᙵᔪᑦ ᐱᒋᐊᖅᑎᑦᑎᓚᐅᖅᑐᖅ ᐋᖅᑭᒃᓱᐃᓂᕐᒥ 

ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑏᑦ ᒪᓕᒃᑕᐅᔭᕆᐊᖃᖅᑐᓂ ᐊᓯᔾᔨᖅᑕᐅᓂᖓᓂ ᐃᓚᖃᕋᔭᖅᖢᓂ ᑕᒪᐃᓐᓂ 

ᐃᖃᓗᒐᓱᖕᓂᕐᒧ ᐅᒥᐊᕐᔪᐊᓂ ᐊᒻᒪᓗ ᐃᓂᐅᔪᓂ. ᑭᓯᐊᓂᓕ, ᐊᓯᖏᑦ ᑲᒪᔨᖃᕐᕕᐅᔪᑦ ᐊᓯᔾᔨᖅᑕᐅᓂᖏᑕ 

ᐊᖏᔫᓂᖏᓐᓂ ᐊᒻᒪᓗ ᐃᓱᒪᖅᓱᕐᓂᐅᔪᑦ ᑐᒃᓯᕋᖅᑕᐅᔪᑦ 2026-27−ᒥ ᐊᑐᓕᖅᑎᑦᑎᓂᐅᔪᓂ, ᐃᖃᓗᒐᓱᖕᓇᐅᔪᓄᑦ 

ᓯᕗᒻᒧᒋᐊᕈᑏᑦ ᒪᓕᒃᑕᐅᔭᕆᐊᖃᖅᑐᒧᑦ ᐊᓯᔾᔨᖅᑕᐅᔪᒪᔪᖅ ᐅᖓᕙᕆᐊᖅᑕᐅᓚᐅᖅᑐᖅ, ᐊᖏᖅᓯᒪᓂᖃᖅᖢᑎᒃ 

ᑲᒪᒋᔭᖃᕐᓂᕐᒥ ᓅᑉᐸᓪᓕᐊᓂᕐᒥ ᐱᓕᕆᓪᓗᑎᒃ ᑲᑎᙵᔪᓂ ᐱᓕᕆᖃᑎᖃᒃᑲᓐᓂᕐᓂᕐᒥ ᑖᔅᓱᒧᖓ ᐃᓱᒫᓗᑎᒧᑦ 

ᐱᔾᔪᑎᖃᖅᑐᒥ ᐋᖅᑭᒃᓱᖅᑕᐅᔪᒃᓴᐅᓪᓗᓂ 2026−ᒥ. ᐃᖅᑲᓇᐃᔭᕐᕕᒐᓚᐅᔪᖅ ᓇᓗᓇᐃᖅᓯᓯᒪᔪᖅ 

ᐃᓱᒪᖅᓱᕐᓂᒃᑲᓐᓂᐅᔪᑦ ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑎᓄᑦ ᐱᖁᔭᐅᒐᔭᖅᑐᑦ ᐃᓇᖏᖅᓯᒪᔪᒃᑰᕈᓂ 

ᐊᓯᔨᕆᐊᖅᓯᒪᔪᖅ ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑎᒧᑦ ᒪᓕᒃᑕᐅᔭᕆᐊᖃᖅᑐᖅ ᐋᖅᑭᒃᑕᐅᓇᓱᖕᓂᖓᓂ ᐊᒻᒪᓗ 

ᑭᖑᓪᓕᖅᐹᖅᓯᖅᑎᑕᐅᒍᓂ. 

 

ᔮᓄᐊᕆ 5, 2026 ᑎᑭᖦᖢᒍ, ᑭᖑᒃᐸᒃᑕᐅᔪᑦ ᖃᐅᔨᔭᐅᓯᒪᔪᑦ, ᓄᓇᕕᒃ ᓂᕿᒃᓴᓂᒃᓯᒪᔪᖅ 846 ᑕᓐᓯ (t) ᕿᑭᖅᑖᓘᑉ 

ᐃᑭᕋᓴᖓᓂ (ᓄᓇᕕᒃ = 0 ᑕᓐᓯ (t), ᐱᔭᐅᔪᓐᓇᖅᑐᑦ ᑎᑭᐅᑎᓪᓗᑎᒃ 44%−ᒧ ᕿᑭᖅᑖᓘᑉ ᐃᑭᕋᓴᖓᓄᑦ 

ᓴᓂᕐᕙᒃᑕᐅᓯᒪᔪᓄᑦ. ᓄᓇᕗᑦ (NU)/ᓄᓇᕕᒃ−ᑲᓇᖕᓇᒥ (NK-E) ᓂᕿᒃᓴᓂᒃᓯᒪᔪᖅ 407 ᑕᓐᓯᒥ 73% 

ᐱᔪᓐᓇᖅᑕᖏ ᓄᓇᕗᑦ−ᑲᓇᖕᓇᖓᓂ (NU−E) ᐊᒻᒪᓗ ᓄᓇᕕᒃ 127 ᑕᓐᓯᒥ (t) (~86% ᐱᔭᐅᔪᓐᓇᖅᑐᑦ 

ᓄᓇᕕᒃ−ᑲᓇᖕᓇᖓᓂ (NK−E), ᑕᒪᐃᓐᓂ ᑲᑎᓕᒫᖅᖢᒋ 76% ᐱᔭᐅᔪᓐᓇᖅᑐᓂ ᓄᓇᕗᑦ 

(NU)/ᓄᓇᕕᒃ−ᑲᓇᖕᓇᖓᓂ (NK−E) ᓴᓂᕐᕙᒃᑕᐅᓯᒪᔪᓂᑦ ᓂᕿᒃᓴᓂᒃᑕᐅᓯᒪᔪᓂ.     

 

ᐃᖅᑲᓇᐃᔭᕐᕕᒐᓚᐅᔪᖅ ᐱᓯᒪᔪᖅ ᑐᒃᓯᕋᖅᑐᓂ ᓄᓇᕗᑦᒥ ᐊᒻᒪᓗ ᓄᓇᕕᒃᒥ ᓴᓇᕝᕕᒐᓚᖕᓂ ᐊᓯᔾᔨᕆᐊᖅᑕᐅᓗᑎᒃ 

ᐋᖅᑭᒃᓯᒪᔪᑦ ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑎᐅᔪᑦ ᐱᔭᐅᔪᓐᓇᖅᑐᑦ ᐊᑐᓂ ᓴᓂᕐᕙᒃᑕᐅᓯᒪᔪᓄᑦ ᐅᑭᐅᖑᔪᓄᑦ 

ᖃᐃᔪᓄᑦ. ᑖᒃᑯᐊ ᑐᒃᓯᕋᖅᑕᐅᓂᖏᑦ ᐱᔾᔪᑎᒋᓪᓗᒋ ᐊᒻᒪᓗ ᑭᖑᕙᕆᐊᖅᑕᐅᓂᖓᓂ ᐊᓯᔾᔨᕆᐊᖅᑕᐅᓂᖓ 

ᐋᖅᑭᒃᓯᒪᔪᖅ ᓯᕗᒧᑦ ᑐᓂᔭᐅᔪᓄᑦ ᒪᓕᒃᑕᐅᔭᕆᐊᖃᖅᑐᓄᑦ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 

(DFO) ᑐᒃᓯᕋᖅᑐᖅ ᐃᓱᒪᓕᐅᕆᓂᐅᔪᓂᑦ ᐊᒻᒪᓗ ᐊᑐᓕᖁᔭᐅᔪᓂᑦ ᑲᑎᒪᔨᓂᙶᖅᑐᓂ ᐅᓄᖅᓯᒋᐊᖅᑕᐅᖁᓪᓗᒋ 

ᐅᓄᕐᓂᖏᑦ ᐊᑐᐃᓐᓇᐅᔪᑦ ᓯᕗᒧᑦ ᑐᓂᔭᐅᔪᓄᑦ ᓄᓇᖁᑕᐅᔪᑦ ᐃᓗᐊᓃᑦᑐᓄᑦ ᐊᒻᒪᓗ ᓯᓚᑖᓃᑦᑐᓄᑦ, ᐊᑐᓂ,  

ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑏᑦ ᒪᓕᒃᑕᐅᔭᕆᐊᖃᖅᑐᑦ ᓄᓇᕗᑦᒧ ᐊᒻᒪᓗ ᓄᓇᕕᒃᒧ (NK) ᐊᓯᔾᔨᖅᑕᐅᓂᖏᑕ 

ᑎᑭᓪᓗᒍ, ᓯᕘᕋᒋᔭᐅᓪᓗᓂ 2027/28 ᐃᖃᓗᒐᓱᒡᕕᐅ ᐃᓗᐊᓂ ᐱᔭᕇᖅᑕᐅᓂᐊᕐᓂᖓᓂ.   

 

ᓯᕗᒧᑦ ᑐᓂᔭᐅᔪᑦ ᐱᔪᓐᓇᖅᑎᑕᐅᔪᑦ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ) ᐅᓄᖏᑦᑐᐸᓘᔪᑦ (350 ᑕᓐᓯ 

(t)  ᓄᓇᕗᑦᒧ, 20 ᑕᓐᓯ (t) ᓄᓇᕕᒃᒧ). ᓴᓇᕝᕕᒐᓚᐃᑦ ᑐᒃᓴᕋᖅᑕᖓ 1200 ᑕᓐᓯᓂ (t) ᑲᑎᓯᒪᔪᓂ ᓯᕗᒧᑦ 

ᑐᓂᔭᐅᔪᓄᑦ ᐱᔪᓐᓇᕐᓂᐅᔪᑦ (1000 ᑕᓐᓯ (t) ᓄᓇᕗᑦᒧ ᐊᒻᒪᓗ 200 ᑕᓐᓯ (t) ᓄᓇᕕᒃᒧ) ᑎᑭᐅᑎᒐᔭᖅᑐᖅ 

12.5%−ᒧ ᑕᒪᐃᓐᓄ ᑲᑎᓪᓗᒋ ᐆᒪᔪᖅᑕᐅᔪᓐᓇᖅᑐᑦ (TAC) ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ), ᑖᓐᓇ 

ᑭᖑᑉᐸᒐᓲᑎᓄᑦ ᐅᒥᐊᕐᔪᐊᑦ ᐱᔪᓐᓇᖅᑎᑕᐅᓂᖏᓐᓂ ᐃᓗᐊᓃᖦᖢᓂ. ᓄᓇᕗᑦᒥ ᓴᓇᕝᕕᐅᔪᑦ ᑐᒃᓯᕋᖅᓯᒪᔪᖅ ᓯᕗᒧᑦ 

ᑐᓂᔭᐅᔪᓂᑦ ᐱᔪᒪᓪᓗᑎᒃ 780 ᑕᓐᓯᓂ (t) ᕿᑭᖅᑖᓘᑉ ᐃᑭᕋᓴᖓᓂ ᐊᒻᒪᓗ 220 ᑕᓐᓯ (t) ᓄᓇᕗᑦ−ᑲᓇᖕᓇᖓᓂ 

(NU−E), ᑎᑭᐅᑎᓪᓗᓂᓗ ~40%−ᒧ ᐊᒻᒪᓗ ~39%−ᒧ ᐱᒋᐊᓕᓵᖅᑐᓄᑦ ᓴᓂᕐᕙᒃᑕᐅᓯᒪᔪᓄᑦ, ᐊᑐᓂ. ᓄᓇᕕᒃ 

ᐱᔪᒪᓂᖏᑦ ᑐᒃᓯᕋᖅᓯᒪᔪᑦ ᓯᕗᒧᑦ−ᑐᓂᔭᐅᔪᑦ 140 ᑕᓐᓯᓂ (t) ᕿᑭᖅᑖᓘᑉ ᐃᑭᕋᓴᖓᓂ ᐊᒻᒪᓗ 60 ᑕᓐᓯᓂ (t) 

ᓄᓇᕕᒃ−ᑲᓇᖕᓇᖓᓂ (NK−E), ᐅᕿᖏᓐᓂᖓ ~65% ᐊᒻᒪᓗ ~43% ᑎᑭᖦᖢᒍ 2025-26 ᓴᓂᕐᕙᒃᑕᐅᓯᒪᔪᑦ 

ᐱᒋᐊᕐᓂᖏᓐᓂ, ᐊᑐᓂ. ᒫᓐᓇᐅᔪᒥ ᐃᖃᓗᒐᓱᖕᓂᕐᒧᑦ ᖃᓄᐃᓕᖓᓂᐅᔪᑦ ᑕᑎᒋᓪᓗᒋ (ᓲᕐᓗ ᕿᑭᖅᑖᓘᑉ 

ᐃᑭᕋᓴᖓᑕ ᑲᓇᖕᓇᖓᓂ ᐃᑲᓗᒐᓱᒃᑕᐅᖏᑦᑐᑦ), ᑖᓐᓇ ᓯᕗᒧᑦ−ᑐᓂᔭᐅᔪᖅ ᖁᕝᕙᕆᐊᖅᑕᐅᒐᓗᐊᖅᑎᓪᓗᒍ, 

ᑕᐃᒪᐃᒐᔭᖏᑦᑐᒃᓴᐅᔪᖅ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ) ᐃᖃᓗᒃᑕᐅᓗᑎᒃ ᑲᑎᓪᓗᒋ 

ᐆᒪᔪᖅᑕᐅᔪᓐᓇᖅᑐᑦ (TAC) ᐅᑭᐅᒥ ᖃᐃᔪᒥ.  

 

ᓱᓕᒃᑲᓐᓂᖅ, ᐃᓚᒋᔭᐅᓪᓗᓂ ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑎᓄᑦ ᐃᓱᒪᖅᓱᕐᓂᕐᒥ ᐅᖃᐅᓯᐅᔪᓂ ᖁᓛᓂ, 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᑐᒃᓯᕋᖅᑐᑦ ᐲᖅᓯᓗᑎᒃ ᐃᓱᓕᕝᕕᒃᓴᖓᑕ ᑭᒡᓕᐊᓂ 

ᓯᕗᒧᑦ−ᑐᓂᔭᐅᔪᑦ ᑰᑕᐃᑦ ᓂᕿᒃᓴᓂᒃᑕᐅᓗᑎ ᑕᒪᕐᒥ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ (EAZ) ᐊᐅᓚᑦᑎᓂᕐᒧᑦ 

ᑲᑎᙵᓂᐅᔪᓂ ᐃᖃᓗᒐᓱᖕᓇᐅᔪᒥ ᖃᐃᔪᒥ. ᐊᑐᓕᕈᔭᐅᔪᖅ ᑖᓐᓇ ᐃᓱᓕᕝᕕᒃᓴᖓᑕ ᑭᒡᓕᐊ ᐲᖅᑕᐅᓗᓂ 

ᓂᕿᒃᓴᓂᖕᓂᕐᒥ ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂ ᐊᒻᒪᓗ ᓄᓇᕕᒃ ᑕᕆᐅᐊᓂ ᐊᕕᒃᑐᖅᓯᒪᔪᒥ 2026-27−ᒥ 

ᑎᑎᕋᖅᑕᐅᓯᒪᖕᒥᔪᖅ ᐊᑖᓂᑦ. 

 

ᑭᒡᓕᓯᓂᐊᕐᓂᕐᒧ ᐃᓱᒪᒃᓴᖅᓯᐅᕈᑎᔅᓴᐃᑦ 

 

ᑭᖑᓂᑦᑎᓐᓂ, ᑲᑎᓪᓗᒋ ᐆᒪᔪᖅᑕᐅᔪᓐᓇᖅᑐᑦ (TAC) P. borealis ᑭᖑᒃᐸᓄᑦ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ 

ᐃᓂᐊᓂ (EAZ) (ᑕᒪᕐᒥ ᐊᐅᓚᑦᑎᓂᕐᒧᑦ ᑲᑎᙵᓂᐅᔪᑦ) ᐊᑕᖏᖅᖢᑎᒃ ᐱᔭᐅᓯᒪᖏᑦᑐᑦ. ᑖᓐᓇ ᐃᓚᖓᓂ 

ᐱᔾᔪᑎᖃᖅᑐᖅ ᓯᑰᑉ ᖃᓄᐃᓕᖓᓂᖓ ᐃᓱᓕᑦᑎᓯᒪᓂᖓᓂ ᐃᖃᓗᒐᓱᖕᓂᐅᑉ ᐱᕕᒃᓴᖓᓂ ᑰᑕᐃᑦ ᐃᓗᐃᑦᑐᒥ 

ᐊᑐᖅᑕᐅᓯᒪᖏᓐᓂᖏᓐᓄ ᐊᒻᒪᓗ ᓲᖃᐃᒻᒪ ᐅᓄᖏᑦᑐᓂ ᑰᑕᓂ ᐊᑐᖅᖢᑎᒃ ᓂᕿᒃᓴᓂᒃᓯᒪᓂᖏᓐᓂ ᕿᑭᖅᑖᓘᑉ 

ᐃᑭᕋᓴᖓᑕ ᑲᓇᖕᓇᖓᓂ ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ. ᓂᕿᒃᓴᓂᒃᑕᐅᔪᑦ ᓯᕗᒧᑦ ᑐᓂᔭᐅᔪᑦ ᐱᔭᐅᔪᓐᓇᖅᑐᓂ 

ᖁᕝᕙᕆᐊᖅᑎᑦᑎᔪᓐᓇᕐᓂᖓᓂ ᐊᖑᓇᓱᓗᐊᕐᓂᕐᒥᒃ ᓱᒃᑲᓕᓂᖓᓂ ᓇᓕᐊᖕᓂᑐᐃᓐᓇᖅ ᐅᑭᐅᖑᔪᒥ, 

ᓇᓕᐊᑐᐃᓐᓇᒥ ᐅᑭᐅᒥ ᖁᕝᕙᕆᐊᖅᑐᖅ ᐱᔪᓐᓇᖅᑎᑦᑎᔪᒥ ᓯᕗᒧᑦ ᑐᓂᔭᐅᔪᑦ ᐅᓄᕐᓂᖏᓐᓂ ᐊᑦᑎᒃᑑᒐᔭᖅᑐᖅ 

ᒫᓐᓇᐅᔪᖅ ᐱᔭᐅᔪᓐᓇᖅᑐᑦ ᐊᑖᓂ ᓄᓇᕗᑦᒧ ᓄᓇᕕᒃᒧ ᓴᓂᕐᕙᒃᑕᐅᓯᒪᔪᓄᑦ ᐊᒻᒪᓗ ᐃᒪᕕᖕᒥ ᐅᒥᐊᕐᔪᐊᓄᑦ 

ᕿᑭᖅᑖᓘᑉ ᐃᑭᕋᓴᖓᓂ. ᐊᔪᕐᓇᖏᑦᑐᖅ ᑭᖑᒃᐸᒃᑕᐅᔪᑦ (ᐃᓚᖃᖅᖢᑎᒃ ᓯᕗᒧᑦ−ᑐᓂᔭᐅᔪᓂ) 

ᖄᖏᖅᓯᔪᓐᓇᕐᓂᖏᓐᓂ ᑲᑎᓪᓗᒋ ᐆᒪᔪᖅᑕᐅᔪᓐᓇᖅᑐᓂ (TAC) ᓇᓕᐊᑐᐃᓐᓇᖅ ᐊᑕᐅᓯᕐᒥ ᐊᐅᓚᑦᑎᕕᐅᔫᑉ 

ᐃᓂᖓᓂ, ᑭᓯᐊᓂ ᐃᓱᒪᒋᔭᐅᖏᑦᑐᖅ ᖄᖏᖅᓯᓂᐊᕐᓂᖓᓂ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ (EAZ) ᑲᑎᓪᓗᒋ 

ᐆᒪᔪᖅᑕᐅᔪᓐᓇᖅᑐᓂ (TAC) ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᖅᑕᐅᓯᒪᔪᓂ. ᐊᓯᔾᔨᖅᑐᒥ ᐊᑐᓕᖅᑎᑦᑎᔪᖃᕈᓂ 

ᐊᐅᓚᑦᑎᓂᕐᒥ ᐃᖃᓗᓕᕆᓂᐅᔪᒥ ᑰᑕᐃ ᐃᖃᓗᒃᑕᐅᖏᑦᑐᑦ ᐱᔭᐅᓇᓱᒡᓗᑎᒃ ᕿᑭᖅᑖᓘᑉ ᐃᑭᕋᓴᖓᑕ−ᑲᓇᖕᓇᖓᓂ 

ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ, ᖃᐅᔨᓴᕐᓂᐅᔪᓂ ᐱᓕᕆᔪᖃᒃᑲᓐᓂᕆᐊᖃᕋᔭᖅᑐᖅ ᐊᒃᑐᐃᓂᐅᔪᑦ ᖃᐅᓯᓴᕋᓱᒡᓗᒋ 

ᓇᓕᐊᖕᓂᑐᐃᓐᓇᖅ ᓯᕗᓂᑦᑎᓐᓂ ᐊᓯᔾᔨᕐᓂᐅᒐᔭᖅᑐᓂ ᑖᒃᑯᓄᖓ ᐱᔭᐅᔪᓐᓇᖅᑐᓄᑦ. 

 



 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᑭᒡᓕᓯᓂᐊᖅᑎᓕᕆᓂᖅ ᓇᓗᓇᐃᖅᓯᔪᖅ ᐃᓱᓕᕝᕕᔅᓴᖓᑕ 

ᑭᒡᓕᖓ ᓂᕿᒃᓴᓂᖕᓂᕐᒧ ᓯᕗᒧᑦ−ᑐᓂᔭᐅᔪᑦ ᐱᔭᐅᔪᓐᓇᖅᑐᑦ ᐃᓱᓕᓐᓂᐅᔪᒥ ᑕᐃᔭᐅᖏᑦᑐᖅ ᐃᖃᓗᓕᕆᓂᕐᒧᑦ 

ᖃᓄᐃᓕᐅᕐᓂᐅᔪᓄᑦ (ᓲᕐᓗ, ᐃᖃᓗᒐᓱᖕᓂᖅ ᓄᖅᑲᑲᑦᑕᖏᑦᑐᖅ ᐃᓱᓕᕝᕕᔅᓴᖓᑕ ᑭᒡᓕᐊᓂ), ᑭᓯᐊᓂ 

ᑎᑎᖅᑲᓕᕆᓂᕐᒧᑦ ᐃᓱᒋᔭᐅᓪᓗᓂ ᑭᖑᒃᐸᒃᑕᐅᔪᑦ ᐅᓂᒃᑲᐅᓯᐅᔭᕆᐊᖃᖅᖢᑎᒃ ᒫᓐᓇᐅᔪᒥ ᐅᑭᐅᖑᔪᒥ ᑰᑕᐃᑦ 

ᓴᓂᐊᓂ ᑕᑯᓇᒃᑕᐅᓗᑎᒃ. ᑖᓐᓇ ᐱᔾᔪᑎᒋᓪᓗᒍ ᐊᒻᒪᓗ ᑕᑎᖃᖅᖢᑎᒃ ᑭᖑᒃᐸᒃᑕᐅᔪᑦ ᖄᖏᖅᓯᔾᔮᖏᑦᑐᒃᓴᐅᓂᖏᓐᓂ 

ᑲᑎᓪᓗᒋ ᐆᒪᔪᖅᑕᐅᔪᓐᓇᖅᑐᓂ (TAC), ᐲᕐᓗᒍ ᓯᕗᒧᑦ−ᑐᓂᔭᐅᔪᑦ ᓂᕿᒃᓴᓂᖕᓂᕐᒧ ᐃᓱᓕᕝᕕᔅᓴᖓᑕ ᑭᒡᓕᖓ 

ᐱᐅᖅᓱᐊᕋᓱᖕᓂᕐᒧᑦ ᐃᓱᒫᓘᑎᒥ ᓴᖅᑭᑎᑦᑎᖏᑦᑐᖅ ᒫᓐᓇᐅᔪᒥ. 

 

ᐃᒪᓐᓈᖅᑑᑏᑦ 

 

ᓯᕗᒧᑦ−ᑐᓂᔭᐅᔪᑦ ᐱᔭᐅᔪᓐᓇᖅᑐᑦ 

ᑐᒃᓯᕋᐃᓐᓇᖃᑦᑕᕐᓂᖏᑦ ᐅᑭᐅᓄᑦ ᖄᖏᖅᑐᓄᑦ ᐱᔾᔪᑎᒋᓪᓗᒍ ᓄᓇᕗᑦ ᐊᒻᒪᓗ ᓄᓇᕕᒃ ᐃᖃᓗᒐᓱᖕᓂᕐᒧᑦ 

ᐱᔪᒪᓂᖏᓐᓂ, ᐊᒻᒪᓗ ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑎᓄᑦ ᐃᓱᒪᖅᓱᕐᓂᕐᒥ ᐃᓚᒋᔭᐅᓪᓗᓂ 

ᐱᔪᓐᓇᖅᑎᑕᐅᒐᔭᖅᑐᑦ ᒫᓐᓇᐅᓚᐅᑲᒃᑐᒥ ᓯᕗᒧᑦ ᑐᓂᔭᐅᔪᓄᑦ ᒪᓕᒃᑕᐅᔭᕆᐊᖃᖅᑐᑦ ᕿᒥᕐᕈᔭᐅᓂᖓ 

ᐱᓕᕆᔭᐅᑎᓪᓗᒍ, ᐃᖅᑲᓇᐃᔭᕐᕕᒐᓚᐅᔪᖅ ᐊᑐᓕᖁᔨᓯᒪᔪᖅ ᓯᕗᒧᑦ−ᑐᓂᔭᐅᔪᑦ ᐱᔭᐅᔪᓐᓇᖅᑐᑦ ᓄᓇᕗᑦ ᐊᒻᒪᓗ 

ᓄᓇᕕᒃ ᑭᖑᒃᐸᖏᓐᓂ P. borealis−ᓂᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ) ᓴᓂᕐᕙᒃᑕᐅᓯᒪᔪᓂ 2025-

26 ᐃᖃᓗᒐᓱᒡᕕᐊᓂ 2026-27 ᐃᖃᓗᒐᓱᖕᓇᐅᑉ ᐃᓗᐊᓄᑦ. 

 

ᓴᓇᕝᕕᒐᓚᐃᑦ ᑐᒃᓯᕋᖅᑕᖏᓐᓂ ᒪᓕᒃᖢᑎᒃ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) 

ᓇᓗᓇᐃᖅᓯᓯᒪᔪᖅ ᐊᑐᓕᖁᔨᓪᓗᓂ ᐅᓄᖅᓯᒋᐊᖅᑎᑦᑎᓂᕐᒥ ᒫᓐᓇᐅᔪᒥ ᓯᕗᒧᑦ ᑐᓂᔭᐅᔪᓂ ᐱᔭᐅᔪᓐᓇᖅᑐᓂ 

ᓄᓇᕗᑦᒧ 1000 ᑕᓐᓯᒧ (780 (t) ᕿᑭᖅᑖᓘᑉ ᐃᑭᕋᓴᖓᓂ, 220 ᑕᓐᓯ (t) ᓄᓇᕗᑦ−ᑲᓇᖕᓇᖓᓂ (NU−E) 

ᐊᒻᒪᓗ ᓄᓇᕕᒃᒥ 200 ᑕᓐᓯᒧ (t) (140  ᑕᓐᓯ (t) ᕿᑭᖅᑖᓘᑉ ᐃᑭᕋᓴᖓᓂ, 60  ᑕᓐᓯ (t) ᓄᓇᕕᒃ−ᑲᓇᖕᓇᖓᓂ 

(NK-E) 2026−27 ᐃᖃᓗᒐᓱᖕᓇᐅᔪᓄᑐᐊᖅ ᑭᓯᐊᓂ. ᐱᓗᐊᖅᑐᒥ, ᐃᖅᑲᓇᐃᔭᕐᕕᒐᓚᐅᔪᖅ ᑐᒃᓯᕋᖅᑐᖅ 

ᐃᓱᒪᓕᐅᕆᓂᕐᒥ ᐱᔪᓐᓇᖅᑎᑦᑎᔪᒥ 280 ᑕᓐᓯᓂ (t) ᑲᑎᓯᒪᔪᓂᑦ ᓯᕗᒧᑦ ᑐᓂᔭᐅᔪᒃᓴᐅᓗᑎᒃ ᓄᓇᕗᑦᒥ 

(NU)/ᓄᓇᕕᒃ−ᑲᓇᖕᓇᖓᓂ (NK−E) ᓯᕗᒧᑦ ᑐᓂᔭᐅᓗᑎᒃ 780 ᑕᓐᓯᖑᔪᑦ (t) ᐊᒻᒪᓗ 140 ᑕᓐᓯᖑᔪᑦ (t), ᐊᑐᓂ, 

ᕿᑭᖅᑖᓘᑉ ᐃᑭᕋᓴᖓᓂ. 

 

ᓯᕗᒧᑦ−ᑐᓂᔭᐅᔪᑦ ᓂᕿᒃᓴᓂᖕᓂᕐᒧᑦ ᐃᓱᓕᕝᕕᔅᓴᖓᑕ ᑭᒡᓕᖓ  

ᐊᔾᔨᖃᖅᖢᑎᒃ ᐃᓱᒪᖅᓱᕐᓂᕐᒧᑦ ᐱᔪᓐᓇᖅᑎᑕᐅᔪᓂᑦ ᐊᓯᖏᓐᓂ ᓴᓇᕝᕕᒐᓚᖕᓂ ᐱᖃᑕᐅᓯᒪᔪᓄᑦ (ᓲᕐᓗ, ᐃᒪᕕᖕᒥ 

ᐅᒥᐊᕐᔪᐊᓄᑦ), ᐊᒻᒪᓗ ᐱᐅᖅᓱᐊᕐᓂᕐᒧᑦ ᐃᓱᒫᓘᑏᑦ ᐱᑕᖃᖏᓐᓂᖏᓐᓂ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ 

ᑲᓇᑕᒥ (DFO) ᐊᑐᓕᖁᔨᔪᖅ ᐲᖅᓯᓗᓂ ᓯᕗᒧᑦ−ᑐᓂᔭᐅᔪᑦ ᓂᕿᒃᓴᓂᖕᓂᕐᒧᑦ ᐃᓱᓕᕝᕕᔅᓴᖓᑕ ᑭᒡᓕᖓᓂ 

ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊ (EAZ) ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ.  

 

ᓇᐃᓈᖅᓯᒪᔪᑦ ᑐᒃᓯᕋᐅᑏᑦ 

 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᑐᒃᓯᕋᖅᑐᖅ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄ 

(NWMB) ᐊᒻᒪᓗ ᓄᓇᕕᒃ ᑕᕆᐅᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄ (NMRWB). 

1) ᐃᓱᒪᓕᐅᕆᔭᐅᔪᑦ (ᓄᓇᕗᑦ (NU)/ᓄᓇᕕᒃ−ᑲᓇᖕᓇᖓᓂ (NK−E) ᐊᒻᒪᓗ ᐊᑐᓕᖁᔭᐅᔪᑦ (ᕿᑭᖅᑖᓘᑉ 

ᐃᑭᕋᓴᖓᓂ), ᓈᓐᒪᒃᑑᓪᓗᓂ, ᐅᓄᖅᓯᒋᐊᕐᓗᒋ ᒫᓐᓇᐅᔪᒥ ᓯᕗᒧᑦ−ᑐᓂᔭᐅᔪᑦ ᐱᔭᐅᔪᓐᓇᖅᑐᑦ ᓄᓇᕗᑦᒧ 350 

ᑕᓐᓯᒥ (t) 1000 ᑕᓐᓯᒧ (t) (780 ᑕᓐᓯ (t) ᕿᑭᖅᑖᓘᑉ ᐃᑭᕋᓴᖓᓂ, 220 ᑕᓐᓯ (t)  ᓄᓇᕗᑦ−ᑲᓇᖕᓇᖓᓂ 

(NU-E)  ᐊᒻᒪᓗ ᓄᓇᕕᒃᒥ 20 ᑕᓐᓯᒥ (t) 200  ᑕᓐᓯᒧ (t) (140 ᑕᓐᓯ (t) ᕿᑭᖅᑖᓘᑉ ᐃᑭᕋᓴᖓᓂ, 60 

ᑕᓐᓯ (t) ᓄᓇᕕᒃ−ᑲᓇᖕᓇᖓᓂ (NK-E) ᑭᖑᒃᐸᓄᑦ P. borealis ᓴᓂᕐᕙᒃᑕᐅᓯᒪᔪᖁᑎᖏᓐᓄ ᑲᓇᖕᓇᖓᓂ 

ᖃᐅᔨᓴᕐᕕᐅᔪᑦ ᐃᓂᐊᓂ (EAZ) 2026-27ᐃᖃᓗᒐᓱᖕᓇᐅᔪᒧᑐᐊᖅ ᑭᓯᐊᓂ. 

2) ᐃᓱᒪᓕᐅᕆᔭᐅᔪᑦ ᐲᖅᓯᓂᕐᒥ ᐃᓱᒪᓕᐅᕆᔭᐅᔪᑦ ᐲᖅᓯᓗᑎᒃ ᓯᕗᒧᑦ−ᑐᓂᔭᐅᔪᓂᑦ ᓂᕿᒃᓴᓂᖕᓂᕐᒧ 

ᐃᓱᓕᕝᕕᔅᓴᖓᑕ ᑭᒡᓕᐊᓂ ᓄᓇᕗᑦᒧ (NU) ᐊᒻᒪᓗ ᓄᓇᕕᒃᒧ (NK) P. borealis ᓴᓂᕐᕙᒃᑕᐅᓯᒪᔪᓂᑦ ᓄᓇᕗᑦ 

(NU)/ᓄᓇᕕᒃ−ᑲᓇᖕᓇᖓᓂ (NK−E) ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ. 

  

3) ᐊᑐᓕᖁᔭᐅᓯᒪᔪᑦ ᓯᕗᒧᑦ−ᑐᓂᔭᐅᔪᑦ ᓂᕿᒃᓴᓂᖕᓂᕐᒧᑦ ᐃᓱᓕᕝᕕᔅᓴᖓᑕ ᑭᒡᓕᖓᓂ ᓄᓇᕗᑦᒧ (NU) ᐊᒻᒪᓗ 

ᓄᓇᕕᒃ−ᑲᓇᖕᓇᖓᓄᑦ (NK−E) P. borealis ᓴᓂᕐᕙᒃᑕᐅᓯᒪᔪᑦ ᕿᑭᖅᑖᓘᑉ ᐃᑭᕋᓴᖓᓂ. 

 

 

ᐱᕙᒌᑕᖅᑕᖓ ᐆᒪ: ᑑᕐᒃ ᐊᓪᒋᕋ, ᐃᖃᓗᒐᓱᐊᖅᑐᓕᕆᓂᕐᒥ ᐊᐅᓚᑦᑎᕕᒃ, ᐃᒪᕐᒥᐅᑕᓕᕆᔨᒃᑯᓐᓂ ᑲᓇᑕᒥ 

 

ᐅᓪᓗᖅ: ᔮᓄᐊᕆ 13, 2026 

   

 

ᐃᓚᒍᑕᖏᑦ 

 

ᐃᓚᒍᑕᖓ 1 − ᓄᓇᙳᐊᖅ ᑭᖑᒃᐸᖕᓂᑦ ᐊᐅᓚᑦᑎᕕᒋᔭᐅᔪᖅ ᐊᑦᓛᓐᑎᒃ ᑲᓇᑕᒥ 

 

ᐃᓚᒍᑕᖓ 2  − ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑏᑦ ᒪᓕᒃᑕᐅᔭᕆᐊᓖᑦ ᓄᓇᕗᑦᒥ (NU) ᐊᒻᒪᓗ ᓄᓇᕕᒃᒥ (NK) 

ᓴᓂᕐᕙᒃᑕᐅᓯᒪᔪᑦ ᐅᑯᓇᓂ ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᐊᓂ (WAZ) ᐊᒻᒪᓗ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ 

ᐃᓂᐊᓂ (EAZ) 

ᐃᓚᒍᑕᖓ 1 

ᐃᓚᒍᑕᖓ 2 

 

ᐱᑕᖃᖅᑐᑦ ᐃᖃᓗᒐᓱᖕᓇᐅᔪᓄᑦ ᓯᕗᒻᒧᒋᐊᕈᑏᑦ ᒪᓕᒃᑕᐅᔭᕆᐊᓖᑦ ᓄᓇᕗᑦᒥ (NU) ᐊᒻᒪᓗ ᓄᓇᕕᒃᒥ (NK) 

ᓴᓂᕐᕙᒃᑕᐅᓯᒪᔪᑦ ᐅᑯᓇᓂ ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᐊᓂ (WAZ) ᐊᒻᒪᓗ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ 

ᐃᓂᐊᓂ (EAZ)  

 

ᓯᕗᒧᑦ ᑐᓂᔭᐅᔪᑦ  

 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᓂᕐᒥ (P. montagui)  

ᐃᖅᑲᓇᐃᔭᕐᕕᒐᓚᐅᔪᖅ 800 ᑕᓐᓯᒥ (t) ᐊᑐᐃᓐᓇᐅᑎᑦᑎᓂᐊᖅᑐᖅ ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᐊ (WAZ) 

ᓯᕗᒧᑦ ᑐᓂᔭᐅᔪᓐᓇᕐᓗᑎᒃ ᓄᓇᕗᑦᒧᑦ ᐊᒻᒪᓗ ᓄᓇᕕᒃᒧᑦ ᓴᓂᕐᕙᒃᑕᐅᓯᒪᔪᓄᑦ ᐊᕐᕌᒍᑕᒫᑦ; ᑖᔅᓱᒥᖓ ᐅᓄᕐᓂᐅᔪᒥ 

ᐊᑐᖅᑐᐃᓐᓇᐅᓗᑎᒃ ᐊᔾᔨᖃᖅᑐᖅ ᐊᑐᖃᑎᒌᒃᑐᒥ ᑲᑎᒪᔨᓄᑦ ᐋᖅᑭᒃᑕᐅᓯᒪᔪᒥ.  

 

ᒫᓐᓇᐅᔪᖅ, ᑕᑎᖃᖅᖢᑎᒃ ᐊᕕᒃᓯᓂᕐᒥ 50/50−ᓄᑦ, ᓄᓇᕗᑦ ᐊᒻᒪᓗ ᓄᓇᕕᒃ ᐊᑐᓂ ᓯᕗᒻᒧᒋᐊᕈᓐᓇᕐᓂᐊᖅᑐᑦ 

400 ᑕᓐᓯ (t) ᑲᑎᓪᓗᒋ ᐊᑐᓂ. ᓯᕗᒧᑦ ᑐᓂᔭᐅᔪᑦ ᑰᑕᒃᑰᖅᑐᑦ ᑭᖑᒃᐸᒃᑕᐅᖏᑦᑐᑦ ᓯᑎᐱᕆ 30 ᑎᑭᓪᓗᒍ ᐅᑭᐅᒥ 

ᖃᐃᔪᒥ ᐃᓱᒪᒋᔭᐅᓂᐊᖅᑐᑦ ᐃᖃᓗᒃᑕᐅᖏᓪᓗᑎᒃ.  

 

ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ)  − ᕿᑭᖅᑖᓘᑉ ᐃᑭᕋᓴᖓᓂ, ᓄᓇᕗᑦ (NU)/ᓄᓇᕕᒃ−ᑲᓇᖕᓇᖓᓂ 

(NK−E) (P. borealis)  

350 ᑕᓐᓯ (t) ᐊᑐᐃᓐᓇᐅᓂᐊᖅᑐᖅ ᓯᕗᒧᑦ ᑐᓂᔭᐅᔪᓄᑦ ᓄᓇᕗᑦᒧ ᐊᒻᒪᓗ 20 ᑕᓐᓯ (t) ᓄᓇᕕᒃᒧ 

ᓴᓂᕐᕙᒃᑕᐅᓯᒪᔪᓄᑦ, ᑭᖑᒃᐸᒃᑕᐅᓇᓱᒡᓗᑎᒃ ᔪᓚᐃ 31−ᒥ ᐅᑭᐅᒥ ᖃᐃᔪᒥ ᑎᑭᓪᓗᒍ. ᑰᑕᐃᑦ ᑭᖑᒃᐸᒃᑕᐅᖏᑦᑐᑦ 

ᑖᓐᓇ ᐅᓪᓗᖅ ᑎᑭᓐᓇᓱᒡᓗᒍ ᐃᓱᒪᒋᔭᐅᔪᑦ ᑭᖑᒃᐸᒃᑕᐅᖏᓐᓂᖏᓐᓂ. 

 

ᐊᑐᖅᑐᐊᕐᓂᖅ  

 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᓂᕐᒥ (P. montagui)  

ᓄᓇᕗᑦ ᐊᒻᒪᓗ ᓄᓇᕕᒃ ᐊᑐᖃᑎᒌᖕᓂᐊᖅᑐᑦ 550 ᑕᓐᓯᓂ (t) ᐊᑐᖅᑐᐊᕐᓂᒃᑯᑦ ᑕᑎᖃᖅᖢᑎᒃ ᐊᑐᖃᑎᒌᖕᓂᕐᒥ 

ᐋᖅᑭᒃᑕᐅᓯᒪᔪᒥ ᑲᑎᒪᔨᓄᑦ ᑕᑎᖃᖅᖢᓂ, ᐊᑐᓂ ᒫᓐᓇᐅᔪᒥ 275 ᑕᓐᓯ (t) ᑎᑭᓪᓗᒍ ᐊᑐᓂ. ᑐᒃᓯᕋᖅᑐᑦ ᑰᑕᓂ 

ᐊᑐᖅᑐᐊᕐᓂᕐᒥ ᖃᐅᔨᓴᖅᑕᐅᓂᐊᖅᑐᖅ ᐃᖅᑲᓇᐃᔭᕐᕕᒐᓚᖕᒧᑦ ᐊᑐᓂ ᕿᒥᕐᕈᔭᐅᓗᑎᑦ ᓯᑯ ᐊᒻᒪᓗ ᓯᓚᐅᑉ 

ᖃᓄᐃᓕᖓᓂᖓ ᐃᓱᒪᒋᔭᐅᑎᓪᓗᒍ.  

 

ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓂᐊᓂ (EAZ)  − ᕿᑭᖅᑖᓘᑉ ᐃᑭᕋᓴᖓᓂ, ᓄᓇᕗᑦ (NU)/ᓄᓇᕕᒃ−ᑲᓇᖕᓇᖓᓂ 

(NK−E) (P. borealis)  

ᓄᓇᕗᑦᒥ ᐊᒻᒪᓗ ᓄᓇᕕᒃᒥ ᓴᓇᕝᕕᐅᔪᑦ ᐱᔪᓐᓇᖅᑎᑕᐅᓂᐊᖅᑐᑦ ᐊᑐᖅᑐᐊᕈᓐᓇᕐᓂᕐᒥ ᑲᑎᓪᓗᒋ 225 ᑕᓐᓯᓂ (t) 

ᐊᒻᒪᓗ 10 ᑕᓐᓯᓂ (t) ᐊᑐᓂ ᐅᑭᐅᒥ ᖃᐃᔪᒥ ᓴᓂᕐᕙᒃᑕᐅᓯᒪᔪᓂᑦ, ᑭᖑᒃᐸᒐᓱᒃᑕᐅᓗᑎᒃ ᑭᖑᓪᓕᖅᐹᒥ ᑕᖅᑭᒥ 

(ᒫᔾᔨ) ᑕᕝᕙᓂ ᐃᖃᓗᒐᓱᖕᓇᐅᔪᒥ.  

ᓇᓗᓇᐃᒃᑯᑎ 1. ᐱᑕᖃᖅᑐᑦ ᓄᓇᕗᑦᒥ ᐊᒻᒪᓗ ᓄᓇᕕᒃᒥ ᓯᕗᒻᒧᒋᐊᕈᑏᑦ ᐱᔪᓐᓇᖅᑎᑕᐅᔪᑦ. 

 

ᐃᓂᒋᔭᐅᔪᖅ ᓄᓇᕕᒃ 

 

ᓄᓇᕗᑦ 

ᓯᕗᒧᑦ ᑐᓂᔭᐅᔪᑦ ᐊᑐᖅᑐᐊᕐᓂᖅ ᓯᕗᒧᑦ ᑐᓂᔭᐅᔪᑦ ᐊᑐᖅᑐᐊᕐᓂᖅ 

ᐱᖓᓐᓇᖓᓂ 

ᖃᐅᔨᓴᖅᓯᕕᐅᔪᑦ 

ᐊᕕᒃᑐᖅᓯᒪᓂᕐᒥ  

P. montagui 

 

400 ᑕᓐᓯ (t) 275 ᑕᓐᓯ (t) 400 ᑕᓐᓯ (t) 275 ᑕᓐᓯ (t) 

ᐱᖓᓐᓇᖓᓂ 

ᖃᐅᔨᓴᖅᓯᕕᐅᔪᑦ 

ᐊᕕᒃᑐᖅᓯᒪᓂᕐᒥ  

P. borealis  

 

ᐊᑐᙱᑦᑐᖅ  

ᑲᓇᖕᓇᖓᓂ 

ᖃᐅᔨᓴᖅᓯᕕᐅᔪᑦ 

ᐊᕕᒃᑐᖅᓯᒪᓂᕐᒥ  

P. montagui 

 

ᐊᑐᙱᑦᑐᖅ 

ᑲᓇᖕᓇᖓᓂ 

ᖃᐅᔨᓴᖅᓯᕕᐅᔪᑦ 

ᐊᕕᒃᑐᖅᓯᒪᓂᕐᒥ  

P. borealis 

(ᕿᑭᖅᑖᓘᑉ ᐃᑭᕋᓴᖓᓂ 

ᓄᓇᕗᑦ 

(NU)/ᓄᓇᕕᒃ−ᑲᓇᖕᓇᖓᓂ 

(NK−E)) 

20 ᑕᓐᓯ (t) 10 ᑕᓐᓯ (t) 350 ᑕᓐᓯ (t) 225 ᑕᓐᓯ (t) 

 

 


